
Giriş. Baş beyin qabığı strukturları inteqrativ 
mərkəz rolunu oynayaraq müxtəlif xarakterli 
eksperimental şəraitlərdə adaptiv reaksiyalarla 
yanaşı, destruktuv dəyişikliklərə də məruz qalırlar. 
Sonuncuların ultrastruktur parametrlərinin müəy ­
yən edilməsi müxtəlif istiqamətli profilaktik və 
müalicəvi tədbirlərin istiqamətlərinin müəyyən 
edilməsində mühün əhəmiyyətə malikdir. 

Məqsəd. Göstərilənləri nəzərə alaraq, hazırki 
tədqiqat işində nəzarət qruları ilə müqayisədə zülal­
sız qida ilə qidalandırılan, stresə davamsız ağ 
siçovulların baş beyninin orbital qabığında yerləşən 
sinir hüceyrələrində baş verən dəyişikliklər elektron 
mikroskopik olaraq tədqiq edilmişdir. 

Material və metodlar. Təcrübədə 18 ədəd ağ 
siçovul istifadə olunmuşdur. Onlardan 6­sı kontrol 
qrup, 12 heyvana isə xüsusi kamerada 2 dəqiqə 
müddətində stress qıcıqlandırıcı faktor kimi 90­120 
db zəngdən istifadə olunmuşdur. Səs qıcığından 
narahatçılıq əlamətləri müşahidə olunan heyvanlar 
stresə davamsız, hərəkətsiz, sükut vəziyyətində 
olan lar isə stresə davamlı qruplara daxil edilmişlər. 
Eksperimentin 30­cu günü Ksilazin/ketamin 
(100/10 mq/kq) məhlulu ilə hüşsuzlaşdırılmış hey­
vanların kəllə qapağı açılaraq orbital qabıqdan 
tikələr götürülmüşdür. Nümunələr 0,1M fosfat 
buferdə hazırlanmış 2,5%­li qlutar­aldehid, 2%­li 
paraformal­aldehiddən ibarət məhlulda fiksə olun­
muşdur. Post fiksasiya mərhələsində tikələr 1,5 saat 
ərzində 1%­li OsO4 məhlulunda saxlanılmış, sonra 
nümunələr 0,1 M fosfat buferində yuyulmuş, əvvəl­
cə 500 spirtdən, sonra isə 700, 800, 960 spirtlərdən və 
asetondan keçirilmişdir. Bloklar araldid­epon 
məhlulundan hazırlanmış (Kuo, 2007) və Leica EM 
UC7 ultramikrotomu vasitəsilə yarımnazik (1 µ) 
kəsiklər hazırlanmışdır. Onlar ikiqat boyama üsulu

ilə rənglənmişdir (D Amico, 2007). Yarımnazik 
kəsiklər Promo Star (Zeiss) mikroskopunda 
baxılaraq lazımi hissələrin şəkilləri Canon D650 
rəqəmli fotokamerası ilə çəkilmişdir. Eyni bloklar­
dan alınmış 50­70 nm qalınlıqlı ultranazik kəsiklər 
əvvəlcə 2%­li uranil­asetat, sonra 0,6%­li təmiz 
qurğuşun sitratla rənglənmişdir. Ultranazik kəsiklər 
80­120 kv gərginlik altında JEM­1400 TEM­də 
tədqiq olunaraq elektronoqrammalar çəkilmişdir.

Nəticələr. Nəzarət qrupu ilə müqayisədə istər 
stresə davamlı, istərsə də stresə davamsız hevanlar­
dan götürülmüş orbital qabığın sinir hüceyrələrində 
müxtəlif xarakterli dəyişikliklər aşkar edilmışdir. 
Ən nəzərə çarpanı mRNT­si ilə birləşən TIA1 
zülalının iştirakı ilə formalaşan RNT zulalı kon­
qlameratlarından təşkil olunmuş stress dənəcik­
lərinin aşkar olunmasıdır. Əgər stresə davamlı hey­
vanlarda stress dənəciklərinə neyronların sitoplaz­
malarında rast gəldiyi halda, stresə davamsızlarda 
sitoplazma ilə yanaşı nüvələrin tərkibində də aşkar 
olunurlar. Qeyd etmək lazımdır ki, stresə davamsız 
heyvanlarda orbital qabığın tərkibində ətrafında 
yerləşən neyropil elementlərində və sinir 
hüceyrələrində nəzərə çarpacaq dəyişiklik aşkar 
olunmayan sahələrində həcmləri kiçilmiş, kəsgin 
deformasiyaya məruz qalmış, nüvə örtüyünun tam­
lığı pozulmuş, tiqrolizə məruz qalmış neyronlar da 
aşkar olunurlar. Sonuncuların ultanazik kəsik­
lərində istər hetero­, istərsə də euxromatinin struk­
turlarının pozulması nəticəsində ultrastruktur 
əlamətlərinə görə stress dənəcirlərinə bənzər struk­
turlar müəyyən edilir. Sitoplazmada yerləşən sayca 
xeyli az olan mitoxondrilərin daraqlarının tam­
lıqlarının itirilməsi (mitoptoz) müşahidə olunur.

Yekun. Stresə davamsız hevanlarda orbital 
qabığın sinir hüceyrələrində nəzərə çarpacaq dəy­

işikliklər aşkar olunmayan neyronlarla yanaşı daxili
“mitoptoz” əlamətləri və çoxlu sayda stress dənə­
cikləri olan tünd degenerativ neyronlarda baş verən
dəyişikliklərin geridönməz  xarakterli olduğunu

göstərir.

